
ЗАХИДАЛ 14

	 

	ХРИСТОСЫН МЭНДЛЭХЭЭС ӨМНӨХ ЗУРГАА ДАХЬ ЗУУН БА ШАШИН

	 

	1931 оны нэгдүгээр сарын 20

	 

	Түүхийн урт замаар цааш хөдөлье. Өнөөгөөс хоёр мянга таван зуун жилийн өмнө буюу арай өөрөөр хэлбэл ойролцоогоор Христосын мэндлэхээс өмнөх зургаа дахь зууны чухал үед бид тулж ирлээ. Үүнийг яг зөв хугацаа гэж бүү бодоорой. Би чамд зүгээр л ойролцоо хугацаа хэлж байгаа нь тэр. Энэ үеийн орчимд бид Хятад ба Энэтхэгээс Перс ба Грек хүртэл янз бүрийн улс орон, олон тооны их хүмүүс, их сэтгэгчид, шашныг үндэслэн байгуулагчидтай уулзалдах болно. Тэдний амьдран байсан жил ондоо ондоо боловч хугацааны хувьд нэгэн үед багтааж байгаа болохоор ойролцоо амьдарч байсан бөгөөд тэр нь онц сонирхолтой манай эриний өмнөх зургаа дахь зууны үе байлаа. Бодвол тэр үед дэлхий дахин сэтгэлийн догдлолд автаж оршин байгаа байдалдаа дургүйцэн сайн сайханд хүрэх гэсэн найдвар тэмүүлэл дүүрэн болсон байв. Шашныг үндэслэгч агуу их хүмүүс ямагт сайн сайханд хүрэхийг эрмэлзэн өөрийн ард түмний гай зовлонг багасгаж сайн тал руу нь хандуулахыг хичээж байсныг санаж явагтун. Тэд ямагт хувьсгалчид байсан ба оршин байгаа муу бүхнийг дайран довтлохоосоо айдаггүй байв. Хуучны уламжлал тэнэг үйл рүү хөтөлж, шинэ зүйл хөгжихөд саад тотгор болж байсан нөхцөлд тэд тэр уламжлалын эсрэг аймшиггүй довтлон арилгаж байсан юм. Тэгэхдээ тэд юуны өмнө олон түмэн хүн ардад сайн сайхан амьдрахын жишээ болж, олон үеийнхний урам зоригийг бадраах эх ундарга хүсэл тэмүүлэл нь болж байсан юм. Христосын мэндлэхээс өмнөх зургаа дахь зууны үед манай Энэтхэгт Будда ба Махавира, Хятадад Күнз ба Лао-зы, Перст Заратуштра буюу Зороастр1, грекийн арал дээр Самос буюу Пифагор нар амьдран байлаа. Эдгээр нэрийг чи урьд нь сонссон, тэгэхдээ өөр зүйлтэй холбоотойгоор сонссон шүү дээ. Геометрийн теоремыг баталсан маш айхавтар хүн байсан гэж Пифагорыг үздэг сургуулийн эрэгтэй эмэгтэй сурагч бүр одоо арга буюу түүнийг уншин цээжлэхүйд хүрчээ! Тэрхүү теоремд тэгш өнцөгт гурвалжны талуудаас бүтсэн квадратыг авч үзсэн байдаг бөгөөд тийм баталгааг Евклид болон геометрийн аль ч сурах бичгээс олж үзэж болох билээ. Тэгэхдээ геометрийн тэрхүү нээлтээс гадна Пифагорыг агуу их сэтгэгч хүн байсан гэж үздэг юм. Түүний тухай өөр нэрд гарсан олон юм байхгүй, харин ч зарим хүн ер нь Пифагор гэж байсан эсэхэд эргэлздэг ажээ!

	Домог ярианаас үзвэл Зороастр2 Перст зороастризмыг үндэслэсэн гэж үздэг байна. Гэвч түүнийг үндэслэгч гэж хэлэх нь зөв гэдэгт би итгэхгүй. Харин тэр эртний персийн сэтгэлгээ ба шашныг шинэ чиглэл, шинэ хэлбэртэй болгосон гэж хэлбэл илүү зөв болох сон хэрэг дээрээ Перст байхгүй болсоор удаж байгаа юм. Эрт цагт Персээс Энэтхэгт хүрэлцэн ирсэн Парс түүнийг авчирсан бөгөөд одоо ч номлосоор байгаа юм. 

	Тэр үед хятадад хоёр их хүн байсан нь Күнз, Лаозы нар билээ. Күнзийг Кон фу-зы гэж бичих нь юм. Яг үгийн утгаар нь ярих юм бол тэр хоёрын алин нь ч шашныг үндэслээгүй юм. Тэд үйлдэж болох үйлдэж болох, юуг үйлдэж болохгүйг заасан нийгмийн ёс суртахуун, зан үйлийн системийг боловсруулжээ. Гэвч тэднийг үхсэний дараа Хятадад тэдний дурсгалд зориулан олон тооны сүм барьсан ба индусууд Ведыг, христосынхон Библи судрыг тахин хүндэлдэг шиг хятадууд тэдний номыг хүндлэн тахих болжээ. Хятадууд бол дэлхий дээр хамгийн эелдэг, соёлч, сайхан зантай хүмүүс гэж Хүнзийн сургаалд өгүүлсэн ажээ. 

	Энэтхэгт Махавира Будда хоёр байсан. Махавира нь одоогийн манайд шүтэж байгаа шиг яг л тийм жайны шашны үндсийг тавьжээ. Түүний жинхэнэ нэрийг Вардхаман гэнэ. Махавира (үгчлэн орчуулбал: Агуу их баатар гэсэн үг) гэдэг бол их хүнийх нь хувьд өгсөн цол юм. Жайнычууд гол төлөв Өрнөд Энэтхэг ба Катхиаварт байдаг. Одоо түүнийг ихэвчлэн энэтхэгчүүдэд тоолох болжээ. Тэдний сайхан сайхан сүмүүд Катхиаварт, Ражпутаны Абу ууланд байдаг. Тэд хүлцэнгүй ёсыг чанд сахиж хүчирхийллээс (Ахимсу) татгалзан аливаа амьд бүхэнд хор хүргэхийг үзэн ядна. Энэ зуураа хэлэхэд Пифагор саю хүн (цагаан хоол иддэг) байсан ба бүх шавь нар даган бишрэгчдээ гагцхүү цагаан хоол идэхийг тэр ятган шаарддаг байсан нь чамд сонин биз ээ. 

	Одоо Гаутам буюу Буддын тухай ярья. Тэр захирагчдын язгуураас гаралтай хааны агь бөгөөд Сиддарта хэмээх нэртэй байсныг чи мэднэ шүү дээ. Түүний эх нь хатан Майя гэгч байжээ. «Их хатагтай Майя бол шинийн саран мэт толин тунгалаг, эх дэлхий мэт бат амгалан, бадам лянхуа мэт ариун санаатай, хүн бүхэнд гэгээн бишрэл соёрхогч байсан» гэж эртний нэгэн мэдээнд өгүүлсэн байдаг. Эцэг эх нь Сиддартаг элбэг дэлбэг, эрх танхи өсгөж, зовлон зүдүүр, ядуу хоосныг үзүүлэхгүй гэж хичээдэг байжээ. Гэвч тэгж хараахан чадсангүй. Зовлон зүдүүр, ядуу хоосон, үхлийг тэр нүдээр үзэж сэтгэл нь маш их зовнин байсан гэж эртний домогт гардаг. Түүнээс хойш тэр өргөөндөө сэтгэл тайван сууж чадахгүй болжээ. Дунд нь умбан байсан эд агуурс, залуу сайхан эхнэр нь хүртэл шаналж зүдэрсэн хүн ардын тухай санаашрах сэтгэлийнх нь зовлонгоос түүнийг ангижруулж чадаагүй гэнэ. Хамаг гай зовлонгоос гэтэлгэх арга замыг хайж олох сон гэсэн хүсэлд тэр нэгмөсөн автжээ. Тийнхүү тэрээр яавч тэсэхийг больж анир чимээгүй шөнийн цагаар орд өргөө, төрөл төрөгсдөө орхин сэтгэлийг нь зовоосон асуултад хариу олохоор гав ганцаараа даян дэлхийн уудмыг зорин оджээ. Тэгээд өдий төдий олон жил цөхөртлөө явсан боловч зорьсон хэрэг эс бүтжээ. Нэгэн өдөр явж байгаад Гай хэмээх нутагт оройгоосоо салбарлан ургах галбарваасан модны ёроолд амран сууж байтал гэв гэнэт дээд тэнгэр ивээж, түүнийг машид гийгүүлсэн Будда гэгээнтэн болгон хувиргажээ. Ёроолд нь суусан тэрхүү модыг машид гийгүүлэгч мод3 хэмээн нэрлэх болсон гэдэг домог байдаг. Тийнхүү Будда тэр үед Изипатан хэмээн нэрлэж байсан Сарнатха дахь Оленийн цэцэрлэгт эртний Кашийн пин дотор суугаад сургаалаа номлож эхэлжээ. Тэр Бодь мөрийн зэрэгт орох замыг заажээ. Тэрээр бурханд элдэв өргөл барьц барихыг буруушааж, харин эд юмсын оронд бидний уур хилэн, үзэн ядах, атаа хорсол, муу санааг л золиос болгох нь зохилтой гэжээ. 

	Буддаг төрж байх үед Энэтхэгт эртний ведийн шашин ноёрхож байв. Гэвч тэр шашин ихэд өөрчлөгдөж, хүч нөлөө нь алдарсан байв. Бярманы шашны номлогчид элдэв төрлийн зан үйл, мөргөл тахилга оруулан, мөргөл тахилга их болох тутам тэд улам дэвжин байв. Гарвал язгуурын ялгаа улам бүр лавширчээ. Гарвал язгуурт хамааруулах явдлыг улам нарийн чанд болгон жирийн хүмүүсийг заяа бодох, хараал хийх, тарни шившлэг хийх, хууран мэхлэх зэрэг аргаар айлган сүрдүүлэх болсон байна. Тэдгээр номлогчид тийм аргаар ард түмнийг нөлөөндөө оруулж, захирагчдын дургүйг хүргэн улмаар бярман ба захирагчид хоорондоо өрсөлдөх болжээ. Будда ардын их өөрчлөгч нь болж тийнхүү хоосон номлогчдын хэрцгийлэл хийгээд ер нь ведийн шашинд нэвтрэн орсон муу бүхнийг илчлэн гаргажээ. Өргөл барьц, мөргөл тахилга мэтийг үйлдэх биш, харин Ариун цагаан буяны замаар амьдарч, Их бодь мөрийн ёсоор сайн сайхан үйлийг бүтээхийг Будда хүмүүст хичээнгүйлэн сургаж байлаа. Будда өөрийнхөө номлолыг сүслэн дагагч гэлэн ба гэцлүүдийг нэгтгэсэн буддын шашны дацан зохион байгуулж байжээ. 

	Буддизм нь шашны хувьд зарим үед Энэтхэгт хүчтэй дэлгэрч чадаагүй билээ. Буддизм Энэтхэгт нэг үе нэлээд дэлгэрээд дараа нь биеэ даасан шашны хувьд дахиад бараг байхгүй болсныг бид хожим ярих болно. Буддизм Цейлоноос эхлээд Хятад хүртэл алс холын орнуудад дэлгэрэн хөгжсөн мөртөө эх болсон Энэтхэг орондоо бярманизм ба индуизмд бас л идэгдсэн юм. Гэвч тэр нь бярманы шашны ёсонд ихээхэн нөлөөлж, наад зах нь л түүний хэд хэдэн зан үйл, хоосон сүсэг бишрэлийг арилгаж чадсан байна. 

	Буддизм өнөөдөр дэлхий дээр хамгийн олон сүсэгтэнтэй шашны нэг болжээ. Ихээхэн дэлгэрсэн өөр шашин гэвэл христос, лал, индуизм юм. Түүний зэрэгцээгээр бас еврейчүүд, сикхүүд, парсуудын хийгээд бусад орны шашнууд байна. Шашнууд, түүнийг үндэслэгчид дэлхий дахины түүхэнд том үүрэг гүйцэтгэсэн бөгөөд түүхийн аль ч асуудлын талаар ярихдаа бид тэдний тухай дуугүй өнгөрч болохгүй билээ. Тэгэхдээ би тэдний тухай бичихэд зарим талаар бэрхшээлтэй тулгарч байна. Том шашнуудыг үндэслэгчид бол дэлхий дахинаараа мэдэх хамгийн их, өгөөмөр санаатай хүмүүс байсан гэдэг нь ямар ч эргэлзээгүй юм. Гэвч тэдний халаанд гарч ирсэн шавь нар нь тэдний агуу их, өгөөмөр санааг бүрэн агуулж чадахгүй байсан явдал бий. Шашин бол бид бүхнийг дээш нь тэтгэж ариун сайхан болгох ёстой атал хүмүүсийг өөрийн эрхгүй зэрлэг адгуус мэт байдалд байлгахыг эрмэлзэх явдал түүхэнд нэг бус удаа гарч байсныг бид мэднэ. Шашин нь хүмүүсийг хамгаас илүү гэгээрүүлэхийн оронд харанхуй бүдүүлэг байлгахыг эрмэлзэж, хүмүүсийн оюун ухааныг өргөтгөн тэлэхийн оронд тэднийг явцуу хязгаарлагдмал бусад зүйлд хүлцэнгүй хандахад түлхэж байв. Шашны тусын тулд олон бүтээгдсэнтэй адил түүний тусын тулд сая сая хүн алагдаж түмэн янзын гэмт хэрэг үүдэж байлаа. 

	Шашныг ер нь юу ч гэх вэ дээ? Зарим хүн шашныг тэнгэрийн орон буюу диваажин гэж нэрлэн өөр ертөнцийн утгаар ойлгодог байна. Тэд тэнгэрийн оронд төрөхийн тулд шашныг шүтэх буюу элдэв ёс заншил үйлддэг. Энэ нь вареньтай боов идэхийн тулд томоотой байгаа хүүхэд шиг надад санагддаг юм. Хэрэв нялх хүүхэд вареньтай боов л бодоод байвал түүнийг сайн хүмүүжилтэй хүүхэд гэж хэлж болох уу даа? Вареньтай боов идэх гэх буюу ер нь дандаа тиймэрхүү юмны төлөө л байдаг хүүхдийг ч, охидыг ч чи нэг их таашааж үзэхгүй нь магад. Тэгвэл тиймэрхүү юм бодож сэтгэж ажиллаж байдаг том хүмүүсийг юү гэвэл зохих вэ? Яагаад гэвэл вареньтай боов ба диваажингийн орны тухай үзэл санаа эцсийн эцэст хоорондоо нэг их ялгаа байхгүй шүү дээ. Бид ер нь ямар нэг хэмжээгээр заавал аминч үзэлтэй байх юм. Гэвч бид манай хүүхдүүдийг аль болохоор аминч биш үзэлтэй болгон хүмүүжүүлэхийг хичээж байна. Ямар ч байлаа гэсэн бид манай үзэл санаанд зохицон амьдрахыг эрмэлздэг байхын тулд бидний үзэл санаа аминч үзлээс бүрэн чөлөөтэй байх ёстой. 

	Бид бүхэн ямар нэгэн амжилт олох, үйл ажиллагааныхаа үр дүнг үзэж харахыг хүсдэг. Гэтэл бидний зорилт юу билээ? Бид зөвхөн өөрсдийнхөө төлөө санаа тавьж байгаа бил үү, эсхүл түүнээс илүү их сайн сайхны төлөө, нийгэм, улс орон, нийт хүн төрөлхтний төлөө санаа тавьж байгаа бил үү? Эцсийн эцэст тэр нийтийн сайн сайханд бид ч багтаж байгаа билээ. Хэд хоногийн өмнө би чамд бичсэн нэг захидалдаа самгарди хэлнээс нэг шүлэг орчуулж өгсөн шиг санагдаж байна. Тэр шүлэгт өрх гэрийн тусын тулд алив хүнийг золиос болго, хүй элгэний тусын тулд өрх гэрийг золиос болго, улс орны тусын тулд хүй элгэнийг золиос болго гэсэн байдаг. Самгардиар бичсэн бас өөр нэг шүлэг байна. Тэр бол «Бхагавадгитад» байдаг шүлэг. Түүнд хэлэхдээ: «Би арван цагаан буяныг эдэлсэн амар жаргалангийн дээдийг амсахыг ч хүсэхгүй, амьд бүхэн төрөл арилжихын жамыг болиулахыг ч хүсэхгүй. Зовон зүдэрсэн бүхэн зовлонгоос ангижирч л байвал лай ланчиг нь над дээр ирвэл ирж л байг» гэжээ. 

	Сүсэгтэн хүмүүс ондоо ондоогоор ярих мөртөө бие биеэ тэнэг луйварчин гэж үзэх нь байдаг. Хэн нь зөв бэ? Хэлж байгаа юм нь харж үзэж, барьж туршиж болохгүй зүйл учраас хэнийх нь зөв бурууг шийдэхэд бэрх. Гэвч тэд аль аль нь уг юмныхаа тухай хөдөлшгүй баримт дурдан баталж маш итгэлтэй ярьж бие биеийнхээ толгойг эргүүлж байдаг нь мэдээж билээ. Ихэнх хүмүүсийн мэдлэг хязгаарлагдмал бөгөөд цэцэн мэргэнээр гоц гойд нь ч юу бол доо. Бид өөрсдийгөө бүх үнэнийг мэддэг гэж гайхуулан ойр тойрныхоо хүмүүст түүнийгээ хүчээр тулган хүлээлгэж болох гэж үү. Биднийх үнэн байж ч болох юм. Бас тэднийх ч үнэн байж болно шүү дээ. Модонд ургасан цэцгийг хараад чи түүнийг мод гэхгүй шүү дээ. Өөр нэг хүн зөвхөн навчийг нь харсан, гурав дахь хүн их биеийг нь харсан байж болно, энэ бүхэн бол модны зөвхөн хэсэг л шүү дээ. Хүн бүр харсан харснаараа зүтгэж мод гэдэг бол зөвхөн цэцэг, эсхүл навч, эсхүл их бие л байгаа юм хэмээн батлах гэвэл түүн шиг тэнэг явдал байхгүй. Нөгөө ертөнц намайг огт хайхрахгүйд нь би айх юм. Хийх юмаа энэ дэлхий дээрээ л хийх юм сан гэдэгт би бүх оюун санаагаа зориулан байнам. Хэрэв энэ дэлхий дээр явах замаа тодорхой ойлгож авч чадвал би сэтгэл ханах болно. Энэ дэлхий дээр өөрийн үүргийг мэдээд авчихвал ямар нэг өөр ертөнцийн тухай надад санаа зовох юм огт алга. 

	Чи өсөж том болоод шашин шүтдэг, шашныг эсэргүүцдэг, шүтдэг ч үгүй, эсэргүүцдэг ч үгүй янз бүрийн хүнтэй тааралдах болно. Асар их хөрөнгө чинээтэй хүчирхэг том том сүм хийд, шүтлэгийн газрууд бий. Тэд түүнийгээ зарим үед хүний сайн сайхны төлөө, зарим үед муу явдалд ч зориулж байдаг. Чи шашин шүтдэг өгөөмөр санаатай, сайн хүнтэй ч, шашнаар халхавч хийн бусдыг тонон дээрэмдэж, хууран мэхэлж байдаг зальхай муу этгээдүүдтэй ч уулзалдах болно. Чи тэр бүхнийг тунгаан бодож яаж хандахаа өөрөө шийдвэрлэх хэрэгтэй болно. Хүн бусдаас их юм сурч болно, гэвч хамгийн үнэтэй бүхнийг хүн өөрийнхөө туршлагаас л мэдэж авах ёстой. Эрэгтэй ч бай, эмэгтэй ч бай хүн заавал өөрөө л хариулах ёстой тийм асуудлууд гэж байдаг. 

	Яаран бүү шийд. Амин чухал, том асуудлыг шийдэж чаддаг болохын тулд чи юуны өмнө юм сурч, боловсролтой болж туршлага суух хэрэгтэй. Хүн биеэ дааж бодож, шийдэх ёстой гэдэг нь үнэн боловч тийм чадварыг эзэмшсэн байвал зохино. Ямар нэг асуудлыг шийдээд өгөөч гэж чи сая гарсан нялх хүүхдээс гуйхгүй нь магад шүү дээ. Гэтэл бас насаар ахимаг мөртөө оюун ухааны хувьд нялх хүүхэд шиг хүн байдаг. 

	Би өнөөдөр чамд дэндүү урт захидал биччихлээ, чамд уйтгартай ч санагдаж болох юм. Гэвч энэ асуудлын талаар би чамд санаж бодож явдгаа хэлье гэж бодсон юм. Хэрэв чи одоогоор ямар нэгэн зүйл ойлгохгүй байж болно, тэр хамаагүй. Удахгүй чи бүгдийг ойлгох болно. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

Notes

		[←1]
	 




	[←2]
	 Заратуштра манай эриний өмнөх найм дахь зууны үед амьдран байсан гэдэг. 




	[←3]
	 Бодхи (бодь) — бодь мөрийн зэрэгт оруулагч мод, машид гийгүүлэгч мод. 

